
Annotatsiya: Maktabgacha ta’lim tashkilotida bolalarning ma’naviy qiyofasiga asos
bo’ladigan axloqiy sifatlarni shakllantirishning o’ziga xosligi

Xalgimiz o‘z tarixiy-ijtimoiy taraqqiyoti mobaynida boy og‘zaki ijjodiy meros yaratgan.
O‘zbek folklorining barcha janrlari ya’ni miflar, afsonalar, rivoyatlar, ertaklar, naqllar, latifalar,
loflar, tarixiy qo‘shiqlar, termalar, dostonlar, maqollar, topishmoqlar, marosim folklori va bolalar
folklorining barcha janrlari, xilma-xil qo‘shiqlar, og‘zaki drama, askiya va boshqalar katta
tarbiyaviy imkoniyatlarga egadirlar. Xalq folklorida ta’lim va tarbiyaga oid ilg‘or pedagogik
fikrlar ilgari surilgan. Har tomonlama yetuk, yugori ma’naviy-axlogli shaxsni shakllantirishning
hamma tarkibiy qismlari, ya’ni aqliy tarbiya, ma’naviy-axloqgiy tarbiya, mehnat tarbiyasi, jismoniy
tarbiya va nafosat tarbiyasiga xos bo‘lgan va tarbiya ishida go‘llash mumkin bo‘lgan pedagogik
ma’lumotlar o‘zbek folklorining sanab o‘tilgan barcha janrlarida o‘z ifodasini topgan. Masalan,
xalgq og‘zaki ijodining boshga namunalaridagi singari, xalq magollarti va ertaklarida halollik,
tog‘rilik, yaxshilik, botirlik, saxiylik, go°zallik, kamtarlik kabi axloqgiy sifatlar yuksak baholanadi
va aksincha, tekinxo‘rlik, egrilik, yomonlik, gqo‘rqoglik, baxillik, xunuklik, manmanlik singari
salbiy xususiyatlar goralanadi. Misol tarigasida bilimdonlik va ilmsizlikka oid ushbu magollarni
keltiramiz: “Bilgan o‘qir, bilmagan to‘qir”, “Bildirish uchun bilish kerak”, “Bilimsiz kishiga ish
yo‘q, ilmsiz kishiga osh yo‘q”. Yoki “Farhod va Shirin”, “Uch o‘g‘il”, “Aqgl va oltin” ertaklarida
ilm-hunar ulug‘lansa, “Yetti ahmoq” “Kuygan chol”, “Soqi mumsik bilan Boqi mumsik” kabi
ertaklarda savodsizlik, ahmoqlik, fahmsizlik kabi illatlar kulgi ostiga olingan.

Ma’naviy-axloqiy tarbiya masalalariga xalq pedagogikasida keng o‘rin berilganligi tufayli,
xalq og‘zaki ijodi janrlarida axlog-odob hagida gimmatli g‘oyalar ilgari surilgan. Profeccop A.
Zunnunovning ta’kidlashicha, “har bir xalg, jumladan o‘zbek xalgi ham axlogq gonun-goidalarini
yaratdi va u insoniylik asosi hisoblanadi. Misol uchun, “Olim bo‘lish oson, odam bo‘lish giyin”
magolini olaylik. Unda insonga bo‘lgan munosabat yorqin ifodalanadi. Xalg tasavvurida olim
bo‘lishga nisbatan odam bo‘lish mushkuldir. Shu sababli ham gadimdan insoniylik yosh avlodni
go‘zal axlogli, ma’naviyatli qilib tarbiyalashda asosiy mezon hisoblangan va u tarbiyaning asosi
sifatida hozir ham davom ettirilmogda. Milliy maktabda ta’lim-tarbiyani insoniylashtirish
masalasi muhim o‘rin tutadi. Shunday ekan, xalq pedagogikasi manbalaridan biri bo‘lgan o‘zbek
folklorining yoshlarda insoniylikni, axloqiy xususiyatlarni shakllantirishdagi imkoniyatlaridan
samarali foydalanmog‘imiz zarur. Xalq pedagogikasiga ko‘ra yosh avlodda mehnatsevarlikni
shakllantirish insonning agliy yetukligi, jismoniy salomatligi va kamoloti, axlogiy pokligi va
undagi nafosat xususiyatlarini vujudga kelishi bilan bog‘liqdir

Ma’naviy- axloqiy tarbiya nima va u o‘z oldiga qanday maqgsadni qo‘ydi?

Ma’naviy- axloqiy tarbiya birinchidan, ijtimoiy ong shakllaridan biri, ijtimoiy tartib qoida
bo‘lib, bu tartib qoidalarining xatti-harakatini tartibga solish vazifasini bajaradi. 1Jumladan, axlog,
adolat, saxovat, halovat, halollik, rostgo‘ylik kabi tushunchalarni o‘z ichiga oladi. U bizning

kundalik ishlarimizga va ongimizga aktiv ta’sir ko‘rsatib, jamiyat nomidan yaxshilik bilan
yomonlik, zulm, adolat bilan adolatsizlik o‘rtasidagi va insoniy munosabatlardagi magbul va
nomagbul, man etilmaydigan va man etiladigan ishlarni, xatti-harakatlarni belgilab beradi.

Ikkinchidan, ma’naviy-axloqiy tarbiya ijtimoiy fikr, ong bilan jamiyatda belgilab
go‘yilgan odamlarning xulq atvor qoidalarining yig‘indisi bo‘lib, ularning bir-birlariga bo‘lgan
munosabatlarini, majburiyatlarni belgilab beradi. Axloq odamlarni jamiyatdagi ma’naviy-axloqiy
yetuk, yetuk xulq atvorining namunasi bo‘lib xizmat giladi. Odamlar o‘rtasidagi munosabatlarning
to‘g‘ri tashkil etilishini ta’minlaydi. Axloq me’yorlari xulq atvorning boshqaruvchisi sifatida odob
me’yorlariga yaqin turadi. Huquqga zid xatti-harakat axloqsiz harakat deb qaraladi.

Ma’naviy-axloqiy tarbiya odamlarni nomusli, vijdonli bo‘lishga o‘rgatish bilan
profilaktika ishlarini ham olib boradi.

Uchinchidan, ma’naviy-axloqiy tarbiya falsafiy kategoriya bo‘lib, har bir shaxs uchun
zarur bo‘lgan rostgo‘ylik, kamtarlik, halollik, oliyjanoblik, mehnatsevarlik, xushyorlik, odoblilik,
insonparvarlik singari fazilatlarni shakllartiradi.

To‘rtinchidan, ma’naviy-axloqiy tarbiya, ijtimoiy gqatlamning, xalqning ma’naviy
qiyofasi, g‘oyasi, ruhiyatining xarakterli xususiyati sifatida maydonga chiqadi.

Ma’naviy-axloqiy tarbiyaning eng asosiy vazifasi fuqarolikni shakllantirishdan iboratdir.

“Eng muhimi,-deb yozgan yedi V.A.Suxomlenskiy fuqorolikni tarbiyalashdir, chunki bu butun
tarbiyaviy ishlarning mag‘zi, o‘zagi hisoblanadi”.  Maktabgacha ta’lim tashkilotida tarbiya
jarayonining samarali kechishida tarbiyachilarning ta’sirchan pedagogik vositalardan foydalana
olishlari ham muhim ahamiyatga ega. Muammoni nazariy va amaliy jihatdan tahlil etish natijasida
bolada ma’naviy- axloqiy tarbiyani amalga oshirishda quyidagi tarbiyaviy vositalardan
foydalanish maqsadga muvofiq ekanligiga ishonch hosil qilindi:

1) xalq pedagogikasi g‘oyalaridan keng foydalanish;

2) xalg og‘zaki ijodi namunalari (ertaklar, topishmoglar, magollar,afsonalar, dostonlar,
xalg qo‘shiglari, pand-nasihatlar, o‘gitlar);

3) tanigli kishilaming(faylasuflar, allomalar) hayoti va faoliyatiga oid ibratli misollar;

4) oilaviy an’analar, urf-odatlar(beshikka belash marosimi ), milliy o‘yinlar ( besh tosh
o‘yini, varrak uchirish, argon tortish), udumlar (oila a’zolari uchun ahamiyatli bo‘lgan sanalami
nishonlash, o‘tganlami yod etish va hokazolar);

5) keksa avlod vakillari(bobo-buvilarimiz), ota-onalar hamda katta yoshli oila a’zolarining
shaxsiy namunasi;

6) xalg og‘zaki ijodi namunalarini (masal, ertak,hikoyalar) multimedia, animatsion
videoroliklar hamda multfilmlar vositasida;

7) oila va oila tarbiyasiga oid ilmiy, ilmiy-ommabop va ommabop asarlar;

Barchamizga ma’lumki, ezgu g‘oyalarni targ‘ib etuvchi hikoyalar, ertaklar maktabgacha
yoshdagi bolalarning ma’naviy-axlogiy kamolotini ta’minlashda muhim o‘rin tutadi. Shu bois har
bir oilaning ham kitob javonida ertaklar to‘plamining bo‘lishi magsadga muvofig. Maktabgacha
ta’lim tashkilotlarida ham maktabgacha yoshdagi bolalar uchun oilada mutola gilishlari, hamda
boshlangich ta’limni olishlari uchun “kamalakning yeti jilosi” nomli Kitoblar to‘plami taqdim etib

boriladi. Bundan ko‘zlangan asosiy magsad bolalarning kitobga mehr qo‘yishi hamda ularning

ma’naviy, axlogiy dunyosini boyitishdan iborat.

Maktabgacha ta’lim tashkilotida bolalarni harakatga undaydigan, o‘z kuchiga ishonch,
hamma narsani ijobiy tomonini izlashga, axloqiy sifatlarni o‘zlashtirishga odatlantiradigan
ertaklarni aytib berish ma’quldir.

Tadgigotimiz davomida biz o‘zbek xalq ertaklarini sahnalashtirish maktabgacha yoshdagi
bolalarda ma’naviy-axloqiy sifatlarni shakllantirishda keng imkoniyatlarga ega, degan xulosaga
keldik. Mashg‘ulotlarning tuzilishida mavzu, ko‘zlangan tarbiyaviy magsad, go‘llanadigan metod
va ko‘rgazmali qurollar, matnni emotsional tarzda so‘zlab berish, suhbat (bunda mehnatsevarlik,
insonparvarlik, do‘stlik, mas’uliyatlilik mazmuniga kiradigan axlogiy sifatlarga urg‘u berish),
o‘zbek xalq ertaklardan parchalarni rollarga bo‘lib ijro etish, rasmlar asosida bayon qilish kabilar
ko‘zda tutildi.

